
يوه آکا شوانی جموں ہے  عبدالمجيدتے عبدالرحمن شاہين  تيں  خبر سُنو۔ پہلاں خاص خاص  

 خبر۔ 
<><><><><><><><><> 

۔مرکزی وزير داخلہ و سنئير بهارتيہ جنتا پا رٹی   ليڈر امت شاه  نے کہيو ہے جے  بی  1٭
 جے پی حکومت پاکستانی مقبوضہ کشمير نانہہ واپس لين  با رے پرُ عزم و وعده بند ہے۔

افراد غی مو ت ہو   5۔ جموں کشمير مانہہ پيش آيا بکه بکه سڑک حادثات غے دوران   2٭
 گئی ہے۔ 

۔ ضلع پونچه مانہہ سرحدی گراں مانہہ بهارتی فوج نے شمسی  توانائی نال روشن ہون   3٭
 آلی لا ئيٹ نسب کر غے گرائياں غی مدد کی ہے۔ 

جی ٹيکنالوجی   6۔تے مُلک غی پيداواربدهان تے ڈيجيٹل معيشت نانہہ مضبوط کرن غی4٭
 ممکنہ  صلاحيت رکهے۔ 

 خبراں غی تفصيل نال پہلاں  عبدالرحمن شاہين۔ 

Amit Shah 
مرکزی  وزير داخلہ تے سنئير بهارتيہ جنتا پا رٹی  ليڈر امت شاه  نے  کہيو ہے جے  بهارتيہ  
جنتا پا رٹی   حکومت پاکستانی  مقبوضہ کشمير نانہہ واپس لين با رے   پرُ عزم و وعده بند  

ہے تے  واه  پاکستان  تيں  کدے  وی  ڈرے ياه رُکے گی  نہيں۔ ہو گهلی مغربی  بنگال  مانہہ  
اک  ريلی سنگ خطاب  کرتاں واں جناب  امت شاه   نے  کہيو جے پاکستانی   قبضہ آلا  

کشمير  مانہہ اتُ غا لوک احتجاج کرتاں واں  پاکستان تيں آزادی غی مانگ کر رہيا  
ہيں۔مرکزی زير انتظام علا قہ  جموں کشمير مانہہ بدهتی سيا حتی کا روائياں با رے بولتاں  

کروڑ سيلانی کشمير آيا ہيں تے ات اک نووں    2لہ نے کہيو جے  واں مرکزی وزير داخ
 ريکارڈ قائم  کيو ہے۔ 

<><><><><><><><><> 
Accidents 

سانبہ پونچه تے رام بن ضلعاں مانہہ پيش آيا اج بکه بکه سڑک حادثات مانہہ اک نابالغ بچی  
افراد غی مو ت ہو گئی ہے۔ عہديداراں غو کہنو ہے جے جموں پٹهان کوٹ قومی   5سميت

سادهو ماريا گيا جد انُ   2شاہراه ور سانبہ مانہہ پلُ ور اسُ ويلے نروال بائی پاس غا رہن آلا 
غی دو پہيہ گڈی غی غلط طرفوں آرہيا اک ٹرک سنگ ٹکر ہو گئی۔ پونچه غا سُرنکوٹ علا قہ  

بہراں غا اک ڈرائيور غی طرفوں چلائی جا رہی اک مسافر گڈی اسُ غا کہر غے    26مانہہ 
ميٹر   100بجے  سڑک تيں کهسک غے کوئی   11نيڑے بفلياز مانہہ سويرے تقريباً ساڈه

گڈی چلان آلو يوه شخص موقع ور ہی ہلاک ہو گيو۔ پوليس   ڈونگی کهائی مانہہ جا پئی۔ مسافر
غو کہنوہے جے رام بن ضلع  مانہہ جموں سرينگر قومی شاہراه ور پيش آيا  اک سڑک حادثہ  

بہراں  غی لڑکی ما ری گئی جد اک تيز رفتار ٹرک نے بانہال عدالتی   17مانہہ اسُ ويلے اک 
کمپليکس غے نيڑے اسُ نانہہ ما ريو۔ پوليس غی طرفوں اس ٹرک غا ڈرائيور نانہہ گرفتار کر  

ليو گيو ہے۔  اسے شاہراه ور رام بن مانہہ پيش آيا اک ہو ر سڑک حادثہ مانہہ اک ڈرائيور  
مسافر زخمی ہوا ہيں۔ جد جلد با زی سنگ چلايو جا رہيو اک ٹرک    2ماريو گيو ہے تے 

دلواس غے نيڑے کهڑا اک ڈيمپر سنگ ٹکرايو۔ عہديداراں  غو کہنو ہے جے زخمی افراد  



نانہہ اعلاج واسطے ہسپتال پہنچايو گيو ہے۔ جد کہ مرن آلا ٹرک ڈرائيور غی پشان  با رے کو  
 شش جا ری ہے۔ 

Poonch Dhabbi Village 

سو ميٹر غا فاصلہ ور واقع گراں   6جموں کشمير غا  ضلع  پونچه مانہہ حدِ متارکہ تيں صرف 
ڈبیّ مانہہ فوج نے شمسی توانائی آلی لا ئٹ نسب کر غے گراں غا لوکاں نانہہ رات غا اندهيرا  
مانہہ لوُ غی سہولت دتی ہے۔ ايکن فوجی عہديدار نے دسيو ہے جے يوه پروجيکٹ اوپريشن  

سدبهاونہ غے تحت بہت کہٹ مُدت مانہہ مکمل کيو گيو تهو۔ واضع ره  جے  مينڈهر سب  
ڈويزن غی بالاکوٹ تحصيل غو گراں  ڈبیّ سرحد پا ر تيں گو لی با ری  نال کئی سالاں توڑی   

برُی طرح نال  متاثر ہوتو رہيو ہے  تے ان گلياں مانہہ لوُ غی سہولت دستياب نہيں تهی۔  
ے جے گراں  ڈبیّ غا لوکاں غا معيا ر ِزندگی مانہہ بہتری ليان غی  فوجی ذريعاں نے  دسيو ہ 

افراد نانہہ فائدو وے   129کہراں مانہہ شمسی توانائی آلی لا ئٹ نسب کی جس نال  19خاطر
گو۔ياه روشنی غی سہولت مقامی مسجد، اک شرائين، اک اسکول تے ڈهوکاں در جان آلا رستہ  

 ور بلا خلل لو  مہيا کرے گی۔

Poonch Vocational 
محکمہ تعليم پو نچه غی طرفوں طالب علماں نانہہ واقفيت و پيشہ وارانہ تربيت مہيا کروان غا  

طالب علماں  واسطے تعليمی ٹور منعقد کيو گيو   25نظريہ سنگ  مڈل اسکول ڈهوکری   غا 
ہے۔ اس سفر غے دوران طالب علماں  نانہہ صنعتی تربيتی اداراں يعنی آئی ٹی آئيز تے بہت  

ساری مقامی صنعتاں غو سير کروا غے انُہاں نانہہ پيشہ وارانہ و تکنيکی مستقل مواقع با  
رے جانکا ری حاصل کروائی گئی۔ اس پہل غو مقصد طالب علماں نانہہ صنعتی  کاروائياں   
تے پيشہ  وارانہ ہنُر تيں  واقف کرانو ہے۔ جہيڑو کہ بہتر مستقبل با رے  اہم  ہے۔ اسے   

علا وه  طالب علماں نے  مقامی  صنعتاں مانہہ جا غے صنعت کا ری   دوران  آئی ٹی آئيز غے 
عمل  معياری   کنٹرول  اقدامات تے روز مره غی کا روائياں  نانہہ محسوس کيو۔ آکا شوانی    
سنگ با ت چيت کرتاں واں اک طالب علم سوہيل  احمد نے  اپناتاثرات کجه اس طرح دتا۔۔۔ با    

 ئيٹ۔۔۔

DC Doda 
ڈپٹی کمشنر ڈوڈه ہر ويندر سنگه نے ضلع ڈوڈه پہر مانہہ بکه بکه اسکولاں مانہہ وِشواگرام  

ٹرسٹ گجرات غی طرفوں منعقده تعليمی سرگرمياں نانہہ جهنڈی دس غے شروع کرايو۔ انِ  
تعليمی سرگرمياں مانہہ ورکشاپ، ہنُر مندی غا باہده آلی نشست تے بيداری پروگرام شامل تها،  

جن مانہہ خصوصی  دهيان  مجموعی ترقی تے تعليمی باہده ور زور دتو گيو۔ ڈی سی ڈوڈه  
نے مختلف نو عيت غا پروگراماں غی تعريف کرتاں واں ان مانہہ بچاں غی شرکت غی حوصلہ  

ہہ بچاں تے اساتذه واسطے  افزائی کی۔ وشوا گرام ٹرسٹ گجرات غی تعليمی سرگرمياں مان
ورکشاپ، سيمنار تے تربيتی  نشست شامل ہيں جس نال  ان غو سيکهن  غو تجربو بدهے گو۔  
ڈی سی ڈوڈه نے تعليم مانہہ سرمايہ کا ری کرن غی اہميت ور زور پايو تے وشوا گرام ٹرسٹ  
گجرات غی کو ششاں تے خطہ مانہہ تعليمی باہده واسطے اس غا تعاون با رے آکا شوانی نال  

 گل کرتاں واں  اس طرح کہيو۔۔۔ با ئيٹ۔۔ 

India Gaza 



  غزه مانہہ اقوام  متحده  غا سلامتی تے تحفظ با رے محکمہ ڈی  ايس ايس مانہہ سکيورٹی 
ارڈنيشن  افسر کرنل ويبهوو انيل کالے غی مو ت ور بهارت نے دُکه غو اظہا ر کيو ہے۔  کو

خارجہ امور با رے وزارت نے کہيو ہے جے اقوام متحده مانہہ نيو يا رک غے اندر بهارت غا  
مستقل مشن تے تيل اوائيو و راملاحّ مانہہ بهارتيہ مشن غی طرفوں فانی باقيات  نانہہ وطن  

واپس ليان با رے پو ری مدد مہيا کروائی جا رہی ہے۔ وزارت غو مزيد کہنو ہے جے واه  
لگاتار متعلقہ عہديداراں سنگ اس واقع با رے تحقيقات غے متعلق رابطہ مانہہ جُڑی وی   

 ہے۔ واضع ره جے سوموار نانہہ غزه مانہہ کرنل وہبهوو انيل کالے غی مو ت  ہو گئی تهی۔ 

 يہ خبر تم آکا شوانی   جموں تيں سُن رہيا ہيں  خبراں  غا با قی  حصہ نال  عبدالمجيد۔
6G Technology 

جی ٹيکنالوجی   6اليکٹرک تے آئی  ٹی سيکر يٹری ايس کرشنن نے اج کہيو ہے جے 
پيداواربدهان تے مُلک غی ڈيجيٹل معيشت نانہہ مضبوط بنان گی ممکنہ صلاحيت رکهے۔ نوی  

  6کانفرنس نال خطاب کرتاں واں جناب کرشنن نے کہيو جے   2024جی 6دہلی مانہہ بهارت 
جی ٹيکنالوجی غو ترقی باہدو پہلاں صنعتی  انقلاب جيسو ہی اثر رکه سکے۔ تے ڈاٹا جنريشن  

غی رہنمائی، سيکهن  تے خود بہتر کرن  غا سلسلہ مانہہ مصنوعی  ذہانت واسطے  بہتری    
مہيا کرے گی۔ انُہاں نے  صنعتی  رہنماواں  ور کا نفرنس مانہہ زور پايو جے  وے  ڈجيٹل  

اون ديں۔ بنيا دی  ڈهانچہ نانہہ بہتر کرن واسطے تع  

India UAE 
گذشتہ روز نوی دہلی مانہہ بهارت متحده  عرب امارات جوائينٹ کميٹی   غی سفارت کا ری  

ميٹنگ منعقد ہوئی۔خارجہ اموربارے وزارت نے دسيو ہے جے دوہاں پاساں   5معاملات ور 
تيں  شہريت وغيره،مزدوراں، اسکونت تبديل کرن، تے دوجا معاملات ور بڑا پيمانہ ور جامعہ  
تبادلہ خيال کيو گيو۔ متحده  عرب امارات مانہہ کم کر رہيا بهارتياں غی بهلائی نانہہ يقينی بنان  

واسطے اتُ غی سرکا ر غی طرفوں چايا گيا اقدامات باير تفصيل نال دسيو گيو۔ وزارت نے   
مزيد دسيو ہے جے  دوہاں ملکاں نے  آپسی  مفاد آلا دوجا کئی معاملات ور وی   اس ميٹنگ  

کيو ہے۔  مانہہ تبادلہ خيال   

EAM Jaishanker 
مرکزی وزير خارجہ ايس جے شنکر نے کہيو ہے جے  چهبہار  بندرگاه غو  پوره خطہ نانہہ  
فائدو وے گو تے اس غے بارے کوئی تنگ نظريو نہيں رکهنو چاہيے۔ کولکتہ مانہہ کل رات  

نانہہ اک پروگرام مانہہ بولتاں واں انُہاں نے کہيو جے ماضی مانہہ امريکہ نے وی اس  
حقيقت نانہہ سراہيو تهو جے چهبہا ر بندرگاه غی اک بڑی مطابقت و مناسبت ہے۔ واضع ره  

بہراں واسطے ايران  غی چهبہار بندرگاه استعمال کرن غا   10جے بهارت نے سوموار نانہہ 
معاہده ور دستخط کيا جس نال نوی دہلی گی  وسطی ايشياء نال تجا رت بدهن  مانہہ مدد ہوے  

نال  چلتا کا روبا ری  معاہده ہيں ور  ضابطہ غو   گی۔جے کوئی وی  مُلک جس غو ايران  
خطره غو امکان ہے۔ اس تيں بلو چستان پراونز مانہہ واقعہ توانائی آلا ايران غا جنوبی ساحل  

ور اومان خليج و چهبہا ر  بندرگاه بهارتی چيزاں نانہہ افغانستان تے وسطی  ايشياء مانہہ  
پجان  واسطے سڑک تے ريل پروجيکٹ بين القوامی  شمال جنوبی ٹرانسپو رٹ راه داری آئی  

اين ايس ٹی سی مہيا کرے گی۔ اس پروجيکٹ نال بهارت،ايران، افغانستان، ارمانيہ، آئيزر  
 بهائی جان ، روس، مرکزی ايشياء تے يو روپ بشکا ر مال بهجيو جا ئے۔ 

DC Samba Hajj 

ڈپٹی کمشنرسانبہ ابهشيک شرما نے  ڈی سی  دفتر سانبہ غا کا نفرنس  ہال تيں  ضلع سانبہ  
عازمين حج ذائرين غا اک گروپ نانہہ ہری  جهنڈی دس غے روانہ کيو ہے۔ ان  حج   32غا 

حج منزل   28عازمين  حج وچوں  32ہی خواتين  شامل ہيں کُل  16مرد تے   16ذائرين مانہہ 
ترُکمان گيٹ  عاصف علی روڈ نويں دہلی مانہہ دہلی ريا ستی  حج کميٹی کول رپورٹ کرينگا۔  

حج ذائرين سرينگر رپورٹ کرينگا، ضلع  انتظاميہ سانبہ غی طرفوں سفرِ محمود   4تے باقی  
ور جان آلا حج ذائرين غی سہوليات غی خاطر نوڈل افسر و  رابطہ افسر  مقرر کيا گيا  وا ه  

نانہہ حفاظت تے آرام سنگ حج  ہاؤس  سرينگر و حج منزل  دہلی   ہيں۔ جہيڑا کہ حج ذائرين 
تک سفر کرن   با رے  ضروری  انتظامات و سہوليات نانہہ يقينی بناويں گا۔ جتوں  پهر يہ  

حج ذائرين سعودی عربيہ واسطے اگے غو سفر بين القوامی ہوائی اڈاّ دہلی تے سرينگر تيں   
شروع کرينگا۔ ڈپٹی کمشنر سانبہ   تے متبرک حج کعبہ واسطے جان  آلا ذائرين نانہہ دسيو  
جے وے  ”حج سو يدها“ايپ غو استعمال کريں۔ جس غے ذريعے اہم خدمات جس طرح کہ  
تربيتی  ماڈيولز، پرواز تے ريہائشی تفصيلات اور اس  سفرِ محمود غے دوران دوجی اہم   

اطلا عات فراہم  کی جا ئيں۔ آکا شوانی   سنگ با ت چيت کرتاں واں انُہاں نے  مزيد کُجه اس  
 طرح دسيو۔۔۔با ئيٹ۔۔ 

 اس غے نال ہی خبراں غو يوه بليٹن ختم ہوؤ۔ 


